
Na liña de Eu tamén 
son fonte Teresa Moure 
publica na Editorial 
Galaxia Mamá, ti si que 
me entendes, un canto 
á lactancia e por exten-
sión a aquelas mulleres 
que fan desta práctica 
unha obriga e un acto 
de amor e xenerosida-
de absolutos. 

 A autora de títulos 
como Herba moura, 
Benquerida catástrofe, 
A casa dos Lucarios, A 
xeira das árbores ou 
Unha primavera para 
Aldara revélasenos 
aquí como a muller 
creadora de vida que 
en circunstancias pou-
co favorables re-
solve as situa-
cións cunha boa 
dose de tranquili-
dade e sosego. É 
tamén en certa 
medida unha crí-
tica a aquelas per-
soas que pensan 
que o saben todo 
e a aquelas que, 
non sabendo, opi-
nan copiando ás 
demais. E todo 
porque hai deter-
minados temas 
susceptibles de 
recibir calquera 
tipo de explica-
ción parecendo 
que todas son vá-
lidas, cando en 
realidade non é 
así. Pois ben, o in-
conformismo pri-

meiro e o sentido co-
mún despois leva á 
protagonista a actuar 
seguindo a súa propia 
percepción das cousas 
e é nese momento can-
do consegue resulta-
dos positivos. 

 O narrador pon en 
boca do recén nacido 
as impresións que lle 

produce o exterior. 
Consciente dos víncu-
los que o relacionan 
co mundo, xa no ventre 
materno sente que a 
súa nai é a única per-
soa que o entende, fei-
to que se confirma 
cando abre por primei-
ra vez os ollos, cando 
se move, cando come, 

cando chora e mesmo 
cando dorme. Ninguén 
mellor ca ela para in-
tuír o que lle pasa, nin-
guén mellor ca ela pa-
ra proporcionarlle o 
coidado e o agarimo 
que precisa, o descan-
so e a paz necesaria 
para medrar e afacerse 
á vida. 

 A tenrura coa que a 
nai trata o seu fillo non 
coñece parangón con 
cáseque ningún outro 
acto de amor. Xa dende 
que unha sente os pri-
meiros movementos 
no ventre comeza a de-
senvolver un sentimen-
to de fonda dozura que 

se converte nunha 
explosión de emo-
ción no momento do 
parto, ao que lle se-
gue primeiro un pe-
ríodo de tensa ale-
gría e despois de ro-
tunda felicidade, non 
exenta, por suposto, 
de momentos com-
plicados e difíciles 
que se resolverán 
cunha importante 
carga de sentido co-
mún, necesario neste 
e noutros moitos mo-
mentos da vida co-
tiá. 

MARÍA NAVARRO

O sombreiro Chichiritei-
ro, a primeira obra infantil 
de Manuel Rivas, amosa o 
regreso do autor coruñés á 
literatura de ficción pois 
dende Os libros arden mal 
as súas publicacións cen-
tráranse no ensaio xornalís-
tico. Pois ben, esta volta re-
torno resulta salientable ao 
atoparmos un conto infan-
til apaixonante cheo de 
fantasía e imaxinación no 
que ademais advertimos 
dous niveis de lectura moi 
diferenciados. 

No primeiro destes ni-
veis coñecemos a Simón, 
un rapaz un chisco apou-
cado que está a celebrar o 
día da festa na casa coa fa-
milia cando irrompe Chan-
cho Colorao, un home fa-
chendoso que viste un 
sombreiro con vida propia, 
o Sombreiro Chichiriteiro, 
que moi axiña sae da cabe-
za do seu dono para come-
zar unha viaxe na compa-
ña do rapaz. Nesta viaxe 
ademais de comezar unha 
fermosa amizade, Simón 
descobre a excitante vida 
do sombreiro que agacha 
dentro de si o son da trom-
peta. Grazas a esta capaci-
dade prodixiosa aprenderá 
Simón a tocar a trompeta 
imaxinaria e contaxiarase 
tamén el da felicidade que 
provoca en todo o mundo 
a compaña de tan singular 

sombreiro. 
Mais paralelo a esta lec-

tura máis superficial outro 
nivel, máis fondo e reflexi-
vo, onde intuímos un cam-
bio en Simón; quen ve me-
drar a súa autoestima, onde 
apreciamos defensa da lin-

gua; nas palabras que que-
ren cruzar o río se cadra 
procurando algo mellor 
igual ca as persoas que 
atravesan o estreito en pate-
ras, e onde vemos tamén 
agromar unha amizade ver-
dadeira entre seres moi di-

ferentes. Unha dobre lectu-
ra que enche de significa-
do o que en aparencia se-
mellaría un conto infantil 
ao xeito usual, e á que qui-
zais deberiamos engadir 
un terceiro nivel fóra do 
texto e do que este implica: 
un nivel plástico que, gra-
zas á calidade de Patricia 
Castelao, unha das mello-
res ilustradoras galegas, ilus-
tra a historia fomentando a 
parte máis máxica desta 
grazas á súa ensoñación 
provocadora, ao romanti-
cismo do rostro de Simón e 
a un estilo moi característi-
co e próximo á animación 
cinematográfica. 

Un conto infantil onde 
se mesturan ingredientes 
imprescindibles que mos-
tran o acertado deste ache-
gamento de Manolo Rivas 
á literatura infantil, a verosi-
militude do espazo e do 
personaxe de Simón á bei-
ra do extraordinario mais 
asombrosamente crible e 
real sombreiro e por supos-
to as aventuras da viaxe, 
que mergullan a quen le 
nun paseo axetreado e 
cheo de elementos marabi-
llosos que non deixan indi-
ferente a ninguén. 

A reinvención da cultura galega 
Xesús Alonso Montero 
Editorial Galaxia. 30 euros

Arredor de 1950, as Le-
tras en lingua galega na 
Galicia franquista eran 
irrelevantes, case inexis-
tentes. O uso social do 
idioma do país 
faría pensar 
mesmo a al-
gúns galeguis-
tas que ese idio-
ma só había 
producir, no fu-
turo, unha litera-
tura subalterna, 
“ d i a l e c t a l ” , 
folclórica... Ne-

se marco tan precario e 
nunha sociedade indife-
rente, cando non hostil, 
xorde o proxecto cultural 
impulsado, entre outros, 

por Ramón Pi-
ñeiro, que arris-
ca o seu desti-
no intelectual e 
persoal na tare-
fa de deseñar e 
construír un 
discurso litera-
tio en galego 
isospeitable pa-
ra todos.

Sansón Troleyro 
Enrique Vázquez Pita 

Edicións Xerais. 12,45 euros

Estudante de Medici-
na, Sansón Troleyro posi-
blemente sexa o veciño 
máis intelixente e espeli-
do de Santiago en 1672. 
Pero ninguén 
recoñece a súa 
agudeza. O seu 
señor, o colexial 
don Baltasar, 
obrígao a com-
poñer poemas, 
móeo a couces 
e trátao coma 
un can. O ba-
charel Sansón 

tamén ten enredos coa In-
quisición, que o persegue 
porque disque é bisneto 
dunha meiga de Cangas e 
porque lles anda a vender 

herbas da risa 
aos peregrinos. 
Esta novela é a 
primeira entre-
ga dunha serie 
protagonizada 
por este inque-
do e rebelde 
bacharel com-
postelán do sé-
culo XVII.

Ramón Piñeiro 
Mercedes Queixas Zas 

Edicións Laiovento. 12,50 euros

A autora recupera nes-
te volume a acordanza 
persoal do propio Ramón 
Piñeiro, á par daquelou-
tras voces de personaxes 
coetáneos rese-
ñados na nosa 
historia recen-
te. Desde a es-
crita das súas 
memorias e 
epistolarios, ou 
desde as decla-
racións biográ-
ficas concedi-
das en libros de 

conversas que resultan 
fundamentais para a recu-
peración da memoria co-
lectiva de noso máis re-
cente, Mercedes Queixas 

pretende ofre-
cer, a quen con 
curiosidade se 
achegue a estas 
páxinas, un pa-
seo que conxu-
gue, canda o 
tempo cronoló-
xico, o modus 
vivendi et ope-
randi do autor.

Makinaria 
Carlos Negro 

Edicións Xerais. 10,45 euros

Se tes arredor de quin-
ce anos, vas de malote e 
mallas na música, este po-
de ser o teu libro; un libro 
de versos co depósito 
cheo de gasoli-
na, testosterona 
e alcol; un libro 
de versos tu-
neados, ma-
queados de fu-
ria xuvenil, sen 
máis límite que 
o do contaqui-
lómetros que si-
nala unha ruta 

suicida; un libro de versos 
sen final feliz: porque a 
morte converte a euforia 
en chatarra, porque só ad-
mite como meta un desti-

no, o cemiterio. 
Sen dúbida, Ma-
kinaria, que 
aparece edita-
do na colec-
ción “Fóra de 
Xogo”, é unha 
a c e l e r a c i ó n  
poética de cero 
a cen en tres se-
gundos.

